
 

  

 
ᑐᓴᕈᑎᓕᕆᕐᒥ ᐱᓇᓱᕝᕕᒃ 

  
ᐱᓇᓱᐊᕐᑕᐅᔪᕕᓂᕐᓂᒃ ᑐᓴᕐᑎᓯᒍᑏᑦ 

ᓅᕕᒻᐱᕆ 2023-ᒥᑦ ᕕᕗᐊᕆ 2024-ᒧᑦ 
 

  
ᑐᓴᕈᑎᓕᕆᓂᕐᒥ ᐱᓇᓱᕝᕕᒃ ᐱᓇᓱᖃᑎᖃᓲᖑᕗᖅ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ, ᑐᑭᒧᐊᑦᑎᓯᔨᒻᒪᕆᐅᑉ 
ᐊᓪᓚᕕᖓᓂᒃ ᐊᓯᖏᓐᓂᓗ ᐊᕕᑦᑐᓯᒪᔪᓂᒃ ᐱᓇᓱᕝᕕᐅᑉ ᐃᓗᐊᓃᑦᑐᓂᒃ ᐸᕐᓇᖃᑎᒋᑦᓱᒋᑦ ᐋᕐᕿᓱᐃᖃᑎᒋᑦᓱᒋᓪᓗ 
ᐱᓇᓱᑦᑕᐅᓂᐊᕐᑐᓂᒃ ᐱᓂᐊᕐᓂᐅᓂᐊᕐᑐᓂᓪᓗ ᖃᐅᔨᒪᔮᕐᑎᓯᒍᑕᐅᓚᖓᔪᓂᒃ ᓱᓀ ᐱᓂᐊᕐᓂᐅᓲᖑᒻᒪᖔᑕ, 
ᐱᑦᔪᔭᐅᒍᓯᐅᓲᓪᓗ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕᓗ ᐱᓂᐊᕐᓂᕿᓲᖏᑦ ᐱᐅᓯᕙᓪᓕᐊᑎᑦᓯᓂᕐᒧᑦ ᖃᓄᐃᖕᖏᓯᐊ-
ᕆᐊᖃᕐᓂᖏᓐᓂᒃ ᓄᓇᕕᒻᒥᐅᑦ. ᑐᓴᕈᑎᓕᕆᔩᑦ ᑐᑭᒧᐊᑦᑎᓯᖃᑦᑕᓲᖑᕗᑦ ᖃᓄᐃᓕᖓᓗᑎᒃ ᑐᓴᕐᑕᐅᑎᑕᐅᒋᐊᓖᑦ 
ᐋᕐᕿᓯᒪᓂᐊᕐᒪᖔᑕ ᑖᑯᐊ ᐃᖏᕐᕋᓲᖑᒻᒪᑕ ᐱᓇᓱᕝᕕᐅᑉ ᐃᓗᐊᒍᑦ ᓯᓚᑖᒍᓪᓗ ᑐᓴᐅᒪᑎᑦᓯᔨᑎᒍᑦ. 
ᐃᑲᔪᕈᑎᖃᓲᖑᔪᒍᑦ ᐃᓄᓕᒫᑦ ᖃᓄᐃᓘᖃᑕᐅᓂᖏᓐᓂᒃ ᓄᐃᑕᐅᒋᐊᓕᓐᓂᓗ ᓄᐃᑦᓯᓂᕐᓂᒃ ᐊᓯᖏᓐᓂᓗ 
ᖃᐅᔨᒪᔮᕐᑎᓯᒍᑎᐅᒐᓱᐊᕐᑐᓂᒃ ᐱᓂᐊᕐᓂᓂᒃ ᓄᓇᕕᓕᒫᒥ, ᐊᐅᓚᑦᓯᓲᖑᒻᒥᓱᑕᓗ ᑲᔪᓯᑎᑦᓯᓱᑕ ᑐᓴᕋᑦᓴᑎᒍᑦ 
ᑐᓴᕐᑕᐅᒋᐊᓕᓐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᑦᔪᔨᓂᖏᓐᓂᒃ ᐱᓂᐊᕐᓂᖏᓐᓂᓗ. ᑐᓴᐅᒪᖃᑎᒌᑦᑎᓯᔩᑦ 
ᑐᑭᒧᐊᑦᑎᓯᔨᐅᓲᖑᒻᒥᔪᖅ ᐱᖓᓱᐃᓕᕿᖓᔪᓂᒃ ᐅᖃᐅᓯᕐᓂᒃ ᐊᑦᔨᒌᖕᖏᑐᓂᒃ ᑐᑭᓯᐊᓇᓕᕐᑎᕆᓂᕐᓂᒃ, ᑲᔪᓯᔪᒥᓪᓗ 
ᓄᑕᐅᓯᓕᑎᕇᓐᓇᖃᑦᑕᓱᑎᒃ ᐱᓂᐊᕐᓂᖃᓲᖑᒻᒥᔪᑦ ᑲᑎᕕᒃ ᓄᓇᓕᓕᒪᑦ ᑲᕙᒪᖓᑕ ᐃᓘᓐᓀᓄᑦ ᑕᑯᔭᐅᒍᓐᓇᑐᓂᒃ 
ᓄᐃᑎᓲᖏᓐᓂᒃ ᖃᕆᑕᐅᔭᒃᑯᑦ, ᐱᓇᓱᑦᑏᓪᓗ ᖃᕆᑕᐅᔭᒃᑯᑦ ᑕᑯᒋᐊᕈᓐᓇᓲᖏᓐᓂᒃ, ᑐᓴᐅᒪᖃᑎᒌᒍᑎᑎᒍᓪᓗ 
ᖃᕆᑕᐅᔭᒃᑯᑦ ᑕᖁᓐᓇᐅᑎᒍᑎᐅᑦᓱᑎᒃ ᑌᒣᑐᑰᕐᑐᓂᒃ ᐱᓇᓱᓲᖑᒻᒥᔪᑦ. 
 
1. ᑐᓴᕈᑎᓕᕆᕕᒻᒥ ᐱᓂᐊᕐᓂᐅᓲᑦ - ᐃᓘᓐᓀᓅᓕᖓᔪᑦ 

 
 ᖃᓄᐃᓕᕙᓪᓕᐊᓂᖏᓐᓂᒃ ᐋᕐᕿᓱᕐᑕᐅᓂᖏᓐᓂᓗ ᓄᐃᑕᑦᓴᒫᖑᓗᑎᒃ ᐸᕐᓇᑕᐅᔪᓂᒃ ᑲᔪᓯᕕᒋᒋᐊᓕᖏᓐᓂᒃ 

ᐅᓪᓗᓂᒃ ᐋᕐᕿᓱᕐᑕᐅᓯᒪᔪᓂᒃ ᐊᒥᓲᖕᖏᑐᓂᓪᓗ ᐊᕐᕌᒍᑕᒫᑦ ᑐᓴᕐᑎᓯᒍᑕᐅᒋᐊᓕᓐᓂᒃ ᐸᕐᓇᑕᐅᔪᓕᒃ ᑖᒃᑯᐊ 
ᑭᖑᕙᕐᑎᑕᐅᒪᓚᐅᕐᒪᑕ ᓄᕙᓐᓇᔪᐊᖅ 19 ᓯᓚᕐᔪᐊᓕᒫᒥ ᓯᐊᒻᒪᓯᒪᓂᑯᖓᓄᑦ ᐱᓇᓱᑦᑏᓂᐊᕐᓂᒧᓪᓗ. 
ᐅᓂᒃᑳᑕᕕᓃᑦ ᐊᑦᔨᓕᐊᕕᓃᓪᓗ 2020-ᒥ ᑐᓴᕐᑎᓯᒍᑎᓂ ᓄᐃᒋᐊᓕᐊᕕᓃᑦ ᓄᐃᑕᑦᓴᒫᕕᓃᑦ ᐊᖏᕐᑕᐅᒪᔪᑦ 
ᑖᒃᑯᐊᓗ ᐊᓪᓚᖑᕐᑎᓯᓂᕐᒧᑦ ᕿᒥᕐᕈᔨᐅᓲᑦ ᐊᕐᕌᒍᓂ ᓯᕗᓂᖓᓃᑦᑐᓂ ᑐᓴᕋᑦᓴᓕᐊᕆᒋᐊᓕᕕᓂᖏᑦ 
ᐱᕙᓪᓕᐊᒥᔪᑦ. ᓴᓇᔭᐅᓂᖏᑦ ᓯᐊᒻᒪᑎᑕᐅᓂᖏᓪᓗ 2020-ᒥᑦ 2023-ᒧᑦ ᑐᓴᕋᑦᓴᓕᐊᖑᒋᐊᓕᕕᓃᑦ 
ᐅᓪᓗᕆᓛᕐᑕᖏᑦ ᐋᕐᕿᓱᕐᑕᐅᒪᒻᒥᔪᑦ ᐱᔭᕇᕐᑕᐅᒍᒫᕐᓂᐊᑎᓪᓗᒋᑦ ᑕᕐᖀᑦ ᐱᖓᓲᔪᕐᑐᑦ ᐃᓗᐊᓐᓂ. 

 
 ᑐᓴᕈᑎᓕᕆᔩᑦ ᑲᔪᓯᑦᓯᐊᑐᒥᒃ ᐊᑑᑎᓚᖓᔪᒥᒃ ᐋᕐᖀᓚᐅᕐᒥᔪᑦ ᑕᒪᒃᑯᓂᖓ ᐊᓪᓚᓯᒪᔪᕐᑎᒍᑦ 

ᓄᐃᑕᐅᖃᑦᑕᕆᐊᓕᓐᓂᒃ ᖃᓄᐃᓕᖓᑎᓪᓗᒋᓪᓗ ᐋᕐᕿᓯᒪᓂᐊᕐᒪᖔᑕ ᐋᕐᕿᓱᐃᔨᐅᓲᓂᒃ ᑖᑯᓂᖓ 
ᐃᑲᔪᕐᑎᖃᕐᓱᐊᓱᑎᒃ ᐱᓇᓱᑦᑏᑦ ᐃᑲᔪᕐᑕᐅᑎᓪᓗᒋᑦ ᑖᒃᑯᐊ ᓄᐃᑕᐅᓂᖏᑦ ᓄᑖᑦ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ ᐊᕐᕌᒍᒥ ᓯᒪᑕᕕᑦᑕᓗᑎᒃ ᕿᒥᕐᕈᐊᕆᓂᐊᕐᑕᖏᓐᓂᒃ. ᑖᓐᓇ ᖃᐅᔨᒪᔮᕐᑎᓯᒍᑎ ᓄᐃᑕᐅᓂᐊᕐᑐᖅ 
ᑐᕌᒐᖃᕐᓂᐊᑐᖅ ᑕᒪᒃᑯᓂᖓ ᑲᑎᖕᖓᐅᑎᕕᓂᕐᓂᒃ ᓄᓇᕕᓕᒫᒥ ᑲᑎᖕᖓᔩᑦ ᑲᑎᖕᖓᓂᕆᓲᖏᓐᓂᒃ, 
ᓄᐃᑕᑎᑦᓯᖃᑦᑕᓗᑎᓗ ᐊᓯᖏᓐᓂᒃ ᑐᓴᕋᑦᓴᓂᒃ ᓄᐃᑕᐅᒪᓗᐊᖕᖑᐊᑐᓂᓪᓗ ᓄᐃᑕᑎᑦᓯᖃᑦᑕᓗᑎᒃ 
ᐃᑲᔪᕐᓯᔪᓂᒃ ᓄᓇᕕᒻᒥᐅᓂᒃ ᑐᑭᓯᒋᐊᑦᓯᐊᓂᕐᒧᑦ ᐃᑲᔪᕐᓯᒪᔭᐅᒍᑎᓂᒃ ᐱᑦᔪᔭᐅᒍᑎᓂᓪᓗ ᑖᑦᓱᒧᖓ 
ᓄᓇᕕᒻᒥ ᑲᕙᒪᒥᓄᑦ ᐱᑦᔪᔭᐅᒍᑎᒋᓲᒥᓐᓂᒃ. ᖃᓄᐃᓕᖓᓗᓂ ᐱᓇᓱᓐᓂᖅ ᐃᓂᓪᓚᖓᓛᕐᒪᖔᑦ 
ᐋᕐᕿᓱᕐᑕᐅᕙᓪᓕᐊᒥᔪᖅ, ᑖᒃᑯᐊᓗ ᕿᒥᕐᕈᐊᑦ ᓄᐃᑕᐅᒋᐊᖕᖓᓛᕐᑐᑦ ᓂᕆᐅᒋᔭᐅᕗᑦ ᓴᓇᔭᐅᓛᕐᑎᓗᒋᑦ 
ᐊᓪᓚᓯᒪᔪᖕᖑᑎᑕᐅᓗᑎᒃ ᓯᐊᒻᒪᑎᑕᐅᓗᑎᓪᓗ ᐊᕐᕌᒎᑉ ᕿᑎᖓᓂ. 

 ᐱᒋᐊᖕᖓᑎᑦᓯᓯᒪᓕᕐᒥᔪᒍᑦ ᐋᕐᕿᓱᐃᑦᓱᑕ ᑲᑎᕕᒃ ᓄᓇᓕᓕᒫᑦ ᑲᕙᒪᖓᒎᕐᑐᓂᒃ ᐊᑦᔨᖑᐊᓂᒃ 
ᐊᑦᔨᓕᐊᕕᓂᕐᓂᓗ ᓂᒪᑦᑐᓂᒃ ᓄᐊᑦᓯᕕᓕᐅᕐᓂᒥᒃ ᑕᒡᒎᓇ ᖃᐅᔨᒪᑦᓯᐊᓂᕐᓴᐅᖃᑦᑕᓂᐊᕋᑦᑕ ᑭᓯᑦᓯᒪᓂᒃᑯᑦ 
ᐊᐅᓚᑦᓯᓂᒃᑯᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᑦᔨᖑᐊᖏᓐᓂᒃ ᖃᓄᐃᑦᑑᓂᖓᑕᓗ ᓄᐃᑕᓂᖏᓐᓂᒃ 
ᓂᒪᑦᑐᓂᓪᓗ ᐊᑦᔨᓕᐊᖑᓯᒪᔪᓂᒃ; ᑖᒃᑯᐊᓗ ᑲᑎᕕᒃ ᓄᓇᓕᓕᒪᖓ ᑖᓐᓇ ᐊᑐᐃᓐᓇᖃᕐᑎᓗᒍ 
ᐊᑦᔨᓕᐊᖑᓯᒪᔪᓂᒃ ᓂᒪᑦᑐᓕᐊᖑᓯᒪᔪᓂᓪᓗ ᐊᓯᖏᓐᓂᑦ ᐱᓇᓱᖃᑎᒋᓲᖏᓐᓂ ᑎᒥᐅᔪᓂ. ᑖᒃᑯᐊ 
ᐊᑦᔨᖑᐊᑦ ᓂᒪᑦᑐᓕᐊᖑᓯᒪᔪᓗ ᐊᑦᔨᓕᐊᕕᓃᑦ ᓄᐅᑕᒪᓂᖓ ᑕᒪᓐᓇ ᓂᕆᐅᒋᔭᐅᕗᖅ ᐃᓂᓪᓚᓯᒪᓛᕐᑎᓗᒍ 
ᐅᐱᕐᖔᑐᖃᐅᓕᕐᐸᑦ 2024ᒥ. 

 
 ᐱᓇᓱᖃᑎᙯᓐᓇᒥᔪᒍᑦ ᑖᒃᑯᓂᖓ ᓱᖃᑦᓯᓂᕐᒧᓕᖓᔪᓂᒃ ᐱᓇᓱᑦᑎᓂᒃ ᑖᓐᓇ ᐋᕐᕿᓱᕐᐸᓕᐊᑦᓱᒍ 

ᑐᓴᐅᒪᖃᑎᒌᓐᓂᒧᑦ ᐃᓕᖓᑎᓪᓗ ᐸᕐᓇᑕᕗᑦ 2024 ᒨᓕᖓᑦᓱᓂ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓃᑦ 
ᒫᑕᓅᔅᑲ-ᓱᓯᑦᓇ, ᐊᓛᕐᑲᒥ ᐱᖕᖑᐊᓂᐅᓛᕐᑐᑦ. ᑖᒃᑯᐊ ᐃᓚᒋᓕᐅᑎᔭᐅᒪᔪᑦ ᖃᓄᐃᓕᖓᓂᐊᕐᑎᓗᒋᑦ 
ᐋᕐᕿᓱᕐᑕᐅᓂᕐᒧᑦ ᖃᕆᑕᐅᔭᒃᑯᑦ ᓄᐃᑕᒍᓐᓇᑐᓂᒃ ᐋᕐᕿᓱᐃᓂᖅ ᐃᑯᓪᓚᖏᑦᑐᒥᒃ ᓄᐃᑕᒍᓐᓇᓛᕐᑎᓗᒍ 
ᖃᕆᑕᐅᔭᒃᑯᑦ ᑕᑯᔭᐅᒍᓐᓇᓯᐊᕐᓗᓂ, ᐊᑦᔨᓕᐅᕆᓂᕐᒥᓗ ᓂᒪᑦᑐᓂᓪᓗ ᐊᑦᔨᓕᐅᕆᓂᕐᒥᒃ 
ᓄᐃᔪᑦᓴᒫᖑᑎᓪᓗᒋᑦ, ᐊᑭᓐᓇᒥᐅᑕᓂᓪᓗ, ᑐᓴᕋᑦᓴᓂᐊᕐᓂᑯᓪᓗ ᑐᓴᒪᔭᐅᑎᑦᓯᓂᕐᒥᒃ, ᖃᕆᑕᐅᔭᒃᑯᓗ 
ᐊᑦᔨᓕᐅᕐᑕᕕᓃᑦ ᓄᐃᑕᑎᑕᐅᒍᓐᓇᓛᕐᓗᑎᒃ, ᓄᐃᑕᑦᓴᐅᑎᒋᑎᓪᓗᒋᑦ ᐱᖕᖑᐊᑐᑦ ᑌᑲᓂ ᐃᓘᓐᓀᓄᑦ 
ᑕᑯᔭᐅᒍᓐᓇᑐᒥ ᖃᕆᑕᐅᔭᒃᑯᑦ ᑕᑯᓐᓇᕋᑦᓴᓕᐅᕐᕕᑎᓐᓂ. 

 
 ᑐᓴᕈᑎᓕᕆᓂᕐᒥᒃ ᐱᓇᓱᑦᑏᑦ ᐱᓇᓱᖃᑎᖃᕐᓯᒪᒻᒥᔪᑦ ᐱᑦᓴᑕᖃᕐᒪᖔᑦ ᕿᓂᕐᑎᓂᒃ ᖃᓄᐃᓕᖓᓂᕆ-

ᓚᖓᔭᖓᓂᒃ ᐋᕐᕿᓱᐃᖃᑎᖃᕐᓱᑎᒃ ᐊᑭᓐᓇᒥᐅᑕᑦᓴᓂᓪᓗ ᑕᑯᔭᑦᓴᓂᒃ ᓴᓇᖃᑎᖃᕐᓱᑎᒃ ᑖᒃᑯᐊᓗ 
ᐱᓂᐊᕐᓂᖁᓛᕐᑐᑦ ᓄᐃᑕᐅᓂᖏᑦ ᖃᐅᔨᔮᕐᑕᐅᑎᑦᓯᓂᕐᒨᓕᖓᑦᓱᑎᒃ ᐃᓄᓕᒫᓄᑦ ᖃᓄᐃᓘᖃᑎᖃᕐᓂ-
ᐅᓚᐅᔪᔪᓪᓗ ᕕᕗᐊᕆᒥ ᐳᕕᕐᓂᑑᑦ ᐃᓂᓪᓚᓯᒪᓂᖓᑕ ᐋᕐᕿᓱᕐᑕᐅᓂᖓᓂᒃ, ᓄᓇᕕᒻᒥᓗ ᓯᓚᐅᑉ 
ᐊᓯᑦᔨᕙᓪᓕᐊᓂᖓᓄᑦ ᑲᑎᒪᓂᐊᕈᓯᖃᕐᑎᓯᓂᐅᓚᐅᔪᑦ ᑰᑦᔪᐊᒥ. ᑐᓴᕈᑎᓕᕆᓂᕐᒥ ᐱᓇᓱᑦᑏᑦ 
ᐃᑲᔪᕐᓯᒪᒍᑎᖃᕐᒥᔪᑦ ᓄᐃᑕᐅᕙᓪᓕᐊᓂᖓᓂᒃ ᑕᑯᓐᓇᕋᑦᓴᔭᐅᑦᓱᓂ ᐅᓂᑳᕈᑕᐅᔪᒥᒃ ᑖᒃᑯᐊ 
ᑐᑭᓯᒪᐅᑎᒋᐊᓪᓚᓛᕐᑐᓗᒋᑦ ᓄᓇᓕᓐᓂᒻᒥ ᐃᒻᒥᒎᑐᓂ ᑲᓇᑕᓕᒫᒥᓗ ᑕᑯᓐᓇᕋᔭᕐᑐᓄᑦ ᐃᓕᖓᑎᓪᓗᒋᑦ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᕐᕌᒍᑐᐃᓐᓇᐅᖏᑦᑐᒥ ᓄᐃᑕᑦᓴᓕᐊᕆᓯᒪᔭᖏᓂ, ᐱᑦᓯᐊᕖᖕᖓᓱᒋᓪᓗ 
ᐱᓇᓱᑕᐅᓯᒪᖏᑦ ᑌᒃᑯᐊ ᕿᒣᓐᓇᓂᑯᐃᑦ ᐅᔭᕋᓐᓂᐊᕕᐅᒐᓱᑉᐸᑐᕕᓃᑦ ᐱᐅᓯᖏᓐᓄᑦ ᐅᑎᕐᑎᓯᒐᓱᐊᕐᓂᒥᒃ 
(NAMESR). 

 
 ᑐᑦᓯᕋᓯᒪᒻᒪᑕ ᓄᓇᕕᓕᒫᒧᑦ ᓄᓇᓕᒻᒧᓗ ᐱᕙᓪᓕᑎᑦᓯᕙᓪᓕᐊᓂᕐᒥᒃ ᐱᓇᓱᑦᑏᑦ, ᐃᓚᒋᐊᕐᑕᐅᖁᔨᑦᓱᑎᒃ 

ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒥᒃ ᐱᖁᔭᑎᒍᓪᓗ ᐱᑦᔪᔭᐅᔭᕆᐊᖃᕐᓂᒥᒃ ᑕᒪᒃᑯᐊ ᐋᕐᕿᓱᕐᑕᐅᒋᕗᑦ 
ᑌᑲᓂ ᓄᑖᓂ ᓄᓇᕕᐅᑉ ᐃᓄᑐᖃᖏᑦᑕ ᑭᓇᐅᓂᖏᑦᑕ ᐊᓪᓚᑕᐅᓯᒪᕕᒋᓛᕐᑕᖏᓐᓂᒃ. ᐊᓪᓚᖑᐊᕐᓂᑯᑦ 
ᑕᑯᔭᑦᓴᓕᐅᕐᓂᑯᑦ ᑭᖑᓪᓕᐹᕆᓕᕐᑕᖓᓂ ᐱᓇᓱᑦᑕᐅᓂᖅ ᐸᕐᓇᑕᐅᒪᒻᒥᔪᖅ ᐊᖏᕐᑕᐅᒍᒫᕐᓂᐊᑎᓪᓗᒍ ᒫᑦᔨ 
ᐱᒋᐊᕐᖃᒥᐅᓕᕐᐸᑦ, ᑖᒃᑯᐊᓗ ᐊᒥᓱᓕᕐᑎᑕᐅᓯᒪᔪᑦ ᐊᓪᓚᑕᓯᒪᕕᖏᑦ ᐃᓄᑐᙯᑦ ᓂᕆᐅᓇᕐᒥᔪᑦ ᐁᑦᑐᑑᑕᐅ-
ᓛᕐᑎᓗᒋᑦ ᐃᓄᑐᖃᕐᓄᑦ ᐃᓘᓐᓀᓂ ᓄᓇᓕᓐᓂ ᓄᓇᕕᒻᒥ ᑕᕐᖀᑦ ᓯᑕᒪᑦ ᓈᓯᒪᓕᕐᐸᑕ ᑕᕐᕿᐅᓚᖓᓯᒻᒥᔪᓂ 
ᓯᑕᒪᓂ 2024-ᒥ. 

 
 ᐱᓇᓱᖃᑎᖃᕐᓯᒪᒻᒥᔪᑦ ᑲᔪᓯᑎᑕᐅᒍᓐᓇᓂᐊᕐᑐᓂᒃ ᐱᓇᓱᒐᑦᓴᖃᕐᑎᓯᓂᕐᒧᑦ ᐱᑦᔪᔨᕕᒻᒥ ᐱᓇᓱᕝᕕᒥ ᑖᒃᑯᐊ 

ᐱᔭᕇᕐᑕᐅᕙᓪᓕᐊᓕᕐᑎᓗᒋᑦ ᐊᓪᓚᖑᐊᕐᑕᐅᒪᔪᑦ, ᐋᕐᕿᓱᕐᑕᐅᒪᔪᓪᓗ ᐃᓂᓪᓚᑕᐅᒪᑦᓱᑎᒃ ᓄᐃᑕᒍᓐᓇᓛᕐᑎ-
ᓗᒋᑦ ᐁᑦᑐᑑᑕᐅᓗᑎᓪᓗ ᓴᓇᔩᑦ ᐊᑭᓐᓇᒥᑕᓕᐊᖑᒍᑎᖏᓐᓄᑦ ᖃᕆᑕᐅᔭᒃᑯᓗ ᑐᑭᓯᒋᐊᕐᕕᓴᓂᒃ 
ᑲᑦᓱᙰᒋᐊᓪᓚᖁᓗᒋᑦ ᐃᓚᐅᒐᓱᑉᐸᓂᐊᕐᑐᑦ ᐱᔪᓐᓇᓯᒍᓐᓇᑕᒥᓐᓂᒃ ᐱᔭᕆᐅᕐᓴᓂᕐᒧᑦ. 

 
 ᐃᑲᔪᕐᒥᔪᒍᑦ ᓄᓇᕕᐅᑉ ᐳᓖᓯᖏᓐᓂᑦ ᖃᓄᐃᓕᖓᓛᕐᒪᖔᑦ ᓴᓇᔭᐅᓂᕆᓛᕐᑕᖓᓂᒃ ᓄᓇᕕᐅᑉ ᐳᓖᓯᖏᑦᑕ 

ᐊᕐᕌᒍᑕᒫᑦ ᑐᓴᕋᑦᓴᓕᐊᕆᓲᖏᓐᓂᒃ. 
 

 ᑐᓴᕈᑎᓕᕆᔩᑦ 140-ᓂᒃ ᐅᖃᐅᓯᐅᑉ ᐁᑉᐹᓅᔭᕐᑕᐅᒋᐊᓕᓐᓂᒃ ᐱᓇᓱᑦᓯᒪᓕᕐᑐᑦ ᑐᑦᓯᕋᐅᑕᐅᓯᒪᔪᑦ ᑌᒪᖕᖓᑦ 
ᓅᕕᒻᐱᕆᐅᑉ ᓄᖕᖑᐊᓅᑲᓵᓕᕐᑎᓗᒍ ᐅᓪᓗᐃᑦ ᑐᑦᓯᕋᐅᑕᐅᓯᒪᓚᐅᔪᑦ. ᑐᑦᓯᕋᕐᓯᒪᔪᖃᕐᒪᑦ ᐅᖃᐅᓯᐅᑉ 
ᐁᑉᐹᓅᔦᓂᕐᓂᒃ, ᓇᓗᓀᕐᓗᒍ ᐃᓄᒃᑎᑑᓕᕐᑎᕆᓃᑦ, ᑖᒃᑯᐊ ᐊᒥᓱᖕᖑᐸᓪᓕᐊᑐᐃᓐᓇᒪᑕ ᓱᑲᑦᑐᒥᒃ. 

ᐱᒋᐊᕐᑎᓯᕐᖃᒥᐅᒻᒥᔪᒍᖅ ᕿᒥᕐᕈᓂᕐᒥᒃ ᐃᓄᒃᑎᑑᓕᕐᑎᕆᓂᕐᓂ ᐅᕝᕙᓘᓐᓃᑦ ᐅᖃᐅᓯᐅᑉ ᐁᑉᐹᓅᔦᓂᕐᓂᒃ 
ᕿᒥᕐᕈᓱᑕ ᕿᓂᕐᓱᑕ ᓇᓪᓕᐊᒍᑦ ᑖᒃᑯᐊ ᐃᓱᐊᕐᓂᐹᒥᒃ ᐋᕐᕿᓱᕈᓐᓇᕋᔭᕐᒪᖔᑦᑎᒋᑦ ᑲᑎᖕᖓᒍᒪᐅᑏᑦ 
ᑲᔪᓯᑦᓯᐊᑐᒥᓪᓗ ᐅᖃᐅᓯᐅᑉ ᐁᑉᐹᓅᔭᑦᓯᐊᓯᒪᔪᓂᒃ ᐱᑦᓯᐊᓯᒪᔪᒻᒪᕆᓐᓂᒃ ᑐᑭᓯᐊᓐᓇᓕᕐᑎᑕᐅᑦᓯᐊᓯᒪᔪᓂᒃ 
ᐱᒐᓱᐊᕐᕈᒪᓂᕐᒥᒃ. ᑖᓐᓇ ᐅᖄᖃᑎᒌᒍᑎᑦᓴᐅᓱᓂ ᓯᑯᑦᓴᔭᖅ ᐸᕐᓇᑕᐅᒻᒥᔪᖅ ᖃᓄᐃᓘᖃᑎᒌᒍᑕᐅᓛᕐᓗᓂ 
ᑖᒃᑯᓄᖓ ᐊᕕᑦᑐᓯᒪᔪᓄᑦ ᐱᓇᓱᕝᕕᓄᑦ, ᐳᕐᑐᓂᕐᓭᑦ ᑲᑎᖕᖓᔩᑦ ᓄᓇᓕᓕᒫᓂᓗ ᑲᑎᖕᖓᔩᑦ 
ᑲᑎᖕᖓᓕᕐᐸᑕ ᑕᒡᒐᖓᑦ ᐊᕐᕌᒎᑉ ᕿᑎᖓᓂᑦ ᑎᑭᓪᓗᒍ 2024 ᐊᑐᕐᑐᑐᖃᐅᓂᖓ. 

 
2.  ᐃᓘᓐᓀᓄᑦ ᑐᓴᐅᒪᔭᐅᒋᐊᓕᓐᓂᒃ ᑐᓴᕋᑦᓴᓂᐊᕐᓃᑦ 
 
 ᑌᒪᖕᖓᓂᑦ ᓅᕕᒻᐱᕆᐅᑉ ᓄᖕᖑᐊᓅᑲᓵᓕᓚᐅᔪᓂᖓᓂᑦ ᑖᒃᑯᐊ ᑐᓴᕈᑎᓕᕆᔩᑦ ᑐᑭᒧᐊᑦᑎᓯᖃᑦᑕᓚᐅᔪᕗᑦ 

ᐸᕐᓇᑕᐅᓂᖏᓐᓂᒃ ᓯᐊᒻᒪᑎᑕᐅᓂᖏᓐᓂᓗ ᐱᖓᓱᐃᓕᖓᔪᓂᒃ ᑐᓴᕋᑦᓴᑎᒍᑦ ᑐᓴᕐᓴᐅᑎᑕᐅᒋᐊᓕᓐᓂᒃ ᑖᑦᑯᐊ 
ᑐᓴᕋᑦᓴᓂᐊᕐᑕᐅᓯᒪᕖᖕᖓᓚᐅᔪᒻᒪᑕ ᓄᓇᓕᒻᒥ ᐊᓪᓚᑕᐅᒪᑦᓱᑎᒃ ᓈᓚᐅᑎᒃᑯᓗ ᑐᓴᐅᒪᔭᐅᑎᑕᐅᑦᓱᑎᒃ. 
ᐃᓚᒋᔭᐅᒻᒥᑎᓪᓗᒋᑦ, ᐃᓘᓐᓀᓄᑦ ᐃᓕᖓᑎᓪᓗᒋᑦ ᑐᓴᕋᑦᓴᓕᐊᕆᔭᐅᓲᑦ ᒫᓐᓇ ᓄᐃᑕᐅᓲᖑᓕᕐᒪᑕ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᓄᑦ ᐊᑕᐅᑦᓯᑯᑦ ᓯᐊᒻᒪᑎᑕᐅᖃᑕᐅᑦᓱᑎᒃ ᑖᒃᑯᓄᖓ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᑲᑎᖕᖓᔨᖏᓐᓄᑦ, ᓯᕗᓕᕐᑎᓄᓪ ᐊᓪᓚᑎ-ᑮᓇᐅᓕᕆᔨᓄᓪᓗ ᓄᓇᓖᑦ ᑲᕙᒫᐱᒋᓐᓂ. 
ᓄᐃᑕᐅᕐᖃᒥᐅᓚᐅᕐᑐᑦ ᑐᓴᐅᒪᔭᐅᓂᐊᕐᑎᓗᒋᑦ ᖃᐅᔨᑎᑦᓯᒍᑕᐅᔪᑦ ᐸᕐᓇᑕᐅᓯᒪᔪᑦ ᓯᐊᒻᒪᑎᑕᐅᒪᑦᓱᑎᓪᓗ 
ᒪᑯᓂᖓ ᐃᓚᓖᑦ: 

o ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓄᓇᓖᓪᓗ ᓄᓇᕕᒻᒥ ᑎᒥᐅᔪᑦ ᑲᑎᖕᖓᖃᑎᖃᕐᓂᕕᓂᖓ 
ᓯᕗᓕᕐᑎᓂᒃ ᖃᓄᕐᑑᕈᑎᖃᕐᓱᑎᒃ ᐃᓅᖃᑎᒌᓐᓂᑯᑦ ᖃᓄᐃᖕᖏᓯᐊᕐᓂᐅᒍᓐᓇᑐᒥᒃ ᓄᓇᕕᒻᒥᐅᓄᑦ 
(ᓅᕕᒻᐱᕆ 29) 

o ᐃᒪᐅᓪᓗ ᐊᕐᖁᑎᖏᑦ ᓱᓪᓗᓖᑦ ᓄᑖᑦ ᓴᓗᒻᒪᑦᓯᐊᑐᒥᒃ ᐃᒪᑦᓯᐊᖃᕐᓂᒥᒃ ᐃᒥᕋᑦᓴᓯᐊᒥᒃ 
ᐋᕐᕿᓱᐃᓂᕕᓂᖅ ᐃᕗᔨᕕᒻᒥ (ᑏᓯᒻᐱᕆ 5) 

o ᑲᑎᕕᒃ ᓄᓇᓕᓕᒫᑦ ᑕᕙᒪᒃᑯᑦ ᑐᓴᕐᑎᓯᒍᑎᖃᕐᒥᔪᑦ ᐋᕐᕿᓱᐃᒋᐊᑦᓯᐊᓯᒪᓂᕐᒥᓂᒃ ᑕᒪᒃᑯᓂᖓ 
ᐅᑎᕐᑕᐅᒍᑕᐅᒋᐊᓖᑦ ᐸᕐᓇᑕᐅᓯᒪᓂᕆᓲᖏᓐᓂᒃ ᑖᒃᑯᓄᖓ ᐊᐅᓚᑦᓯᔨᐅᓂᕐᒥ ᐱᓇᓱᒐᓕᓐᓄᑦ 
(ᔭᓄᐊᕆ 17) 

 
 ᑲᔪᓯᑦᓱᑕ ᓱᓕᕐᒪᖔᑕ ᖃᐅᔨᒪᒐᓱᐃᓐᓇᑐᒍᑦ ᐃᓘᓐᓀᓂᒃ ᑐᓴᕋᑦᓴᓂᐊᕐᓂᐅᓲᓂᒃ ᐱᒻᒪᕆᓐᓂᓗ ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᑕ ᐱᒻᒪᕆᐅᑎᑕᖏᓐᓂᒃ, ᓀᓪᓕᑎᕐᓯᒪᔪᓂᓪᓗ ᐱᓇᓱᐊᕈᓯᑕᒫᑦ 
ᑐᓴᕐᑎᓯᒍᑎᓕᐅᖃᑦᑕᑐᒍᑦ ᐳᕐᑐᓂᕐᓴᒥ ᑲᑎᖕᖓᔨᓄᑦ ᐃᓕᖓᑎᓪᓗᒋᑦ. 

 
 ᑐᑭᒧᐊᑦᑎᓯᔨ ᐱᓇᓱᖃᑎᖃᕐᓯᒪᔪᖅ ᑐᑭᒧᐊᑦᑎᓯᔨᒻᒪᕆᒻᒥᒃ ᑲᑎᖕᖓᔨᖏᑦᑕᓗ ᑐᑭᒧᐊᑦᑎᓯᔨᖓᓂᒃ 

ᐊᓪᓚᕕᖏᓐᓅᕆᓯᒪᔪᖅ ᑖᒃᑯᐊ ᑐᑭᓱᐊᑦᑎᓯᒐᔭᕐᑎᓗᒋᑦ ᑐᓴᐅᒪᔮᑕᐅᔪᑦᓴᒫᓂᒃ ᐊᐱᕐᓲᑎᕕᓂᕐᓂᒃ ᑖᑦᓱᒥᖓ 
ᓄᓇᓕᓕᒫᑦ ᑲᕙᒪᖓᑕ ᐊᖓᔪᕐᖄᖓᓂᒃ Hᐃᐊᓪᑕ ᓯᓅᐹᒥᒃ ᓰᐲᓰ ᑐᑦᑕᕕᒃᑰᑐᑦᓴᓂᒃ, ᓄᓇᑦᓯᐊᖅ 
ᑐᓴᕋᑦᓴᖏᑦᑎᒎᕐᑐᓴᓂᒃ ᑕᕐᕋᒥᐅᑦ ᓂᐱᖓᒃᑰᑐᑦᓴᓂᓪᓗ (TNI). 

 
3.  ᖃᕆᑕᐅᔭᒃᑯᑦ ᑕᑯᓐᓇᑕᐅᒍᓐᓇᓲᑦ ᐅᖄᖃᑎᒌᒍᑕᐅᒍᓐᓇᓲᑦ, ᖃᕆᑕᐅᔭᒃᑯᓗ ᐊᓪᓚᓯᒪᑎᓪᓗᒋᑦ 

ᑕᑯᒋᐊᕐᕕᐅᒍᓐᓇᓲᑦ, ᐱᓇᓱᑦᑎᖏᑦᑕᓗ ᓄᓇᓕᓕᒫᑦ ᑲᕙᒪᖓᑕ ᖃᕆᑕᐅᔭᑯᑦ ᑕᑯᒋᐊᕐᕕᖏᑦ 
 
 ᑐᓴᕈᑎᓕᕆᓂᕐᒥᒃ ᐱᓇᓱᑦᑏᑦ ᑲᔪᓯᔪᒥᒃ ᐱᓇᓱᖃᑎᖃᓲᖑᕗᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᐊᕕᑦᑐᓯᒪᔪᓂᒃ ᐱᓇᓱᑦᑎᖏᓐᓂᒃ ᐃᓚᐅᑎᑦᓯᓱᑎᒃ, ᐊᓪᓚᓂᐊᕋᕐᓂᑐᓂᒃ ᐊᓪᓚᓂᐊᕐᑕᐅᔪᑦᓴᓂᒃ,  
ᑕᑯᔭᑦᓴᓂᓪᓗ ᐊᑦᔨᓕᐊᕕᓂᕐᓂᒃ, ᓈᒻᒪᓈᕐᑕᓯᒪᑦᓱᑎᓪᓗ ᑕᑯᔭᐅᔪᑦᓴᓂᒃ ᐊᑭᓐᓇᒨᔭᕐᑕᐅᔪᑦᓴᓂᒃ 
ᑐᑭᓯᑎᑦᓯᒍᑎᐅᓗᑎ ᓱᓂᑦᑎᓂᒃ ᐱᓇᓱᑦᑕᑎᓐᓂᒃ. 

 
 ᐱᓇᓱᑦᑎᓕᕆᕕᒃᑯᑦ ᐱᑦᔪᑎᑦᓱᒋᑦ, 50-ᓂᒃ ᐱᓇᓱᒐᑦᓴᓂᒃ ᓄᐃᑦᓯᓚᐅᕐᒥᔪᒍᑦ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᖃᕆᑕᐅᔭᒃᑯᑦ ᑕᑯᒋᐊᕐᑕᐅᕕᖓᓂ ᑖᒃᑯᐊᓗ ᐱᐅᒋᔭᐅᑦᓱᑎᒃ ᐃᑉᐱᓇᓪᓚᕆᑦᑐᒥᒃ ᑐᓱᒋᔭᐅᒋᐊᖏᑦ 
ᑲᓇᑕᓕᒫᒥ ᐱᓇᓱᒐᑦᓴᓯᐅᕐᑐᓄᑦ ᖃᐅᔨᒪᓇᕐᒥᔪᑦ. ᓄᐃᑦᓯᕙᓪᓕᐊᓯᒪᓕᕐᒥᔪᒍᑦ ᐱᓇᓱᒐᐅᒍᓐᓇᑐᓂᒃ ᑕᒡᒐᓂ 
ᐋᕐᕿᓱᕐᓯᒪᑦᓯᐊᓱᓂ Linked-In ᖃᕆᑕᐅᔭᒃᑯᑦ ᑕᑯᒋᐊᕐᕕᒥ. ᐊᒻᒪᓗ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᓄᐃᑦᓯᓯᒪᒻᒥᔪᖅ ᐱᑦᓯᐊᖃᑎᒋᑦᓱᒋᑦ ᓯᓚᕐᖃᑎᒥᓐᓂᒃ, ᓄᐃᑦᓯᒥᑦᓱᑎᒃ 20 ᐅᖓᑖᓃᑦᑐᓂᒃ ᐱᓇᓱᒐᕐᓂᒃ 
ᐊᓯᖏᓐᓂᒃ ᑎᒥᐅᔪᓂᒃ ᐱᓯᒪᔪᓂᒃ ᐃᓚᒋᔭᐅᑎᓪᓗᒍ Arctic Rose Foundation, ᓄᓇᕕᒻᒥ 
ᐃᒪᕐᐱᓕᕆᔩᑦ ᓱᕐᕋᑕᐅᓂᕐᒥ ᕿᒥᕐᕈᓂᕕᓂᖏᑦ, Canadian Royalties, ᑖᒃᑯᐊᓗ ᓱᓕᔫᖕᖑᐊᓕᐅᕐᑏᑦ 
ᐋᖅᓰᑯᑦ. 

 
 ᑐᓴᕈᑎᓕᕆᓂᕐᒥ ᐱᓇᓱᑦᑏᑦ ᑐᑭᒧᐊᑦᑎᓯᓚᐅᔪᒻᒥᔪᑦ ᐃᓂᓪᓚᑎᕐᑕᐅᓂᖓᓂ ᐋᕐᕿᓱᕐᑕᐅᓂᖓᓂᓪᓗ 

ᐊᒥᓲᖕᖏᑲᓗᐊᕐᓱᑎᒃ ᐊᓪᓚᓂᐊᕐᑕᐅᒍᓐᓇᑐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᖃᕆᑕᐅᔭᒃᑯᑦ 
ᑕᑯᒋᐊᕐᕕᖓᓂ ᓄᐃᑕᓗᐊᖕᖑᐊᑎᑦᓯᓱᑎᒃ ᓯᕿᓂᐅᑉ ᐃᓂᓪᓚᓯᒪᓂᕐᑖᖃᒻᒥᖓᓂᒃ ᑕᑯᓐᓇᕋᑦᓴᒥ ᐊᐅᓚᔫᒥᒃ, 
ᑏᓯᒻᐱᕆᒥ ᐊᓕᐊᓇᕐᑐᓂᒃ ᓄᐃᑕᑎᑦᓯᓂᐅᑦᓱᑎᒃ ᐅᓪᓗᐃᑦ, ᐃᓅᖃᑎᒌᓐᓂᑯᓪᓗ ᐊᔪᕐᓴᖏᓐᓂᒨᓕᖓᔪᒥᒃ 
ᑕᕐᕿᒥᒃ ᐊᑑᑎᓂᖅ ᐊᐱᕐᓱᑕᐅᔪᕕᓃᑦ ᑖᒃᑯᐊ ᑲᔪᓯᑦᓯᐊᕈᓐᓇᓱᑎᒃ ᓄᓇᓕᒻᒥ ᑎᒥᐅᔪᐊᐱᖁᑎᓖᑦ 
ᑮᓇᐅᔭᓕᐅᕋᓱᕝᕕᒥᓐᓂᑦ, ᑖᓇᓗ NAMESR ᐱᓇᓱᐊᕋᑦᓴᖅ. 

 
 ᑐᓴᕈᑎᓕᕆᓂᕐᒥ ᐱᓇᓱᑦᑏᑦ ᐱᓇᓱᑉᐸᓕᐊᓕᕐᒥᔪᑦ ᖃᓄᐃᓘᖃᑎᖃᕐᓱᑎᒃ ᐅᖄᖃᑎᖃᕐᓱᑎᒃ 

ᐊᓪᓚᓯᒪᔪᓕᐅᕐᑐᕕᓃᑦ ᖃᓄᐃᓕᖓᓗᓂ ᐃᓂᓪᓚᖓᓂᖓ ᐸᕐᓇᑕᐅᒋᐊᖃᕐᒪᖔᑦ ᐊᓯᑦᔨᑕᐅᓂᖓ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ ᖃᕆᑕᐅᔭᒃᑯᑦ ᑕᑯᒋᐊᕐᕕᐅᒍᓐᓇᓂᖓᑕ, ᐱᓇᓱᑦᑏᓗ ᑕᑯᒋᐊᕐᕕᒋᒍᓐᓇᑕᖓ 
ᖃᕆᑕᐅᔭᒃᑯᑦ ᐃᓘᓐᓀᓄᓪᓗ ᑕᑯᔭᐅᒍᓐᓇᑐᓂᒃ ᐊᓪᓚᕕᑦᓴᖃᕐᓂᐅᓲᑦ. ᑐᕌᒐᕆᔭᐅᑦᓱᓂ ᑕᒪᓐᓇ ᑐᓴᐅᒪ-
ᖃᑦᑕᐅᑎᑦᓯᐊᓂᖅ ᐊᑐᕈᓐᓇᓯᐊᕐᑐᑯᑦ ᑕᑯᑦᓴᐅᔪᒃᑯᓗ ᑕᒪᒃᑯᓂᖓ ᐊᑑᑎᖃᓪᓗᑐᕆᐊᓕᓐᓂᒃ ᖃᕆᑕᐅᔭᒃᑯᑦ 
ᓄᐃᑦᓯᕕᐅᓲᓂᒃ ᑕᒃᑯᐊ ᑖᒃᑯᓂᖓ ᑕᑯᒋᐊᕐᑐᑦ ᖃᕆᑕᐅᔭᒃᑯᑦ ᐳᓛᕆᐊᕐᑐᑦ ᑕᑯᒋᐊᕐᑐᑦ ᑲᔪᓯᑦᓯᐊᑐᒥᒃ 
ᑐᑭᓯᐊᒪᓇᕐᑐᓯᐊᖑᖁᓪᓗᒋᑦ, ᐊᓕᐊᓇᕐᑑᓗᑎᒃ ᐊᑑᑎᖃᑦᓯᐊᓗᑎᓪᓗ. ᑭᖑᓪᓕᒥ ᐱᓂᐊᕐᓂᐅᓛᓕᕐᒥᓱᑎᒃ 
ᒪᑯᓂᖓ ᐃᓚᖃᓛᓕᕐᒥᔪᑦ ᕿᒥᕐᕈᒋᐊᑦᓯᐊᓗᑎᒃ ᓄᓇᓕᓕᒫᑦ ᑲᕙᒪᖓᑕ ᐊᕕᑦᑐᓯᒪᔪᓂ ᐱᓇᓱᕝᕕᖏᓐᓂ 
ᖃᓄᐃᓕᖓᔪᒥᒃ ᐸᕐᓇᑕᐅᒪᒻᒪᖔᑕ ᐋᕐᕿᓯᒪᓂᕆᒐᔭᕐᑕᖏᑦ, ᑖᒃᑯᐊᓗ ᐳᕐᑐᓂᕐᓭᑦ ᑲᑎᖕᖓᔩᑦ ᐊᒻᒪᓗ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᖃᓄᐃᓘᕐᓂᕆᖃᑦᑕᓂᐊᕐᑕᖏᑦ 2024-ᒥ. 

 
 ᑲᔪᓯᑦᓱᑕ ᓄᐃᑦᓯᕙᓪᓕᐊᖃᑦᑕᑐᒍᑦ ᓄᐃᑦᓯᖃᑦᑕᓱᑕᓗ ᖃᕆᑕᐅᔭᒃᑯᑦ ᑕᑯᓐᓇᕕᐅᓲᑎᒍᑦ ᓱᓕᕐᒪᖔᑕ 

ᖃᐅᔨᑎᑦᓯᒋᐊᕈᑎᓂᒃ ᑖᒃᑯᐊ ᐃᓕᒌᓛᕐᑐᑦ ᓄᓇᕕᒃ-ᑯᐯᒃ ᐸᕐᓇᓂᖏᓐᓂᒃ ᑌᑯᖓ ᐅᑭᐅᕐᑕᑐᒥ ᐅᑭᐅᒥ 
ᐱᖕᖑᐊᓂᐅᓲᓄᑦ ᐃᓕᖓᔪᓂᒃ. ᐋᕐᖀᕋᑖᓚᐅᕐᒥᔪᒍ, ᖃᓄᐃᓕᖓᓂᕆᓂᐊᕐᑕᖓᓂᒃ ᐸᕐᓇᓚᐅᑲᑦᓱᑕ 
ᐊᑦᔨᐅᖏᑦᑑᓱᓂ ᑕᑯᔭᐅᒍᓐᓇᑐᒥᒃ ᑖᒃᑯᓄᖓ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᐅᓲᓄᑦ ᐁᔨᐊᕆᓲᑦᑎᓄᑦ 
ᑖᒃᑯᐊᓗ ᓄᐃᑕᑎᑕᐅᓛᕐᓱᑎᒃ ᑖᓱᒪ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᐅᓲᑦ ᖃᕆᑕᐅᔭᒃᑯᑦ ᓄᐃᑦᓯᕕᒋ-
ᖃᑦᑕᑕᖓᓂ ᐊᓪᓚᖃᑦᑕᐅᑎᕕᐅᓲᒥ. 

 
 ᐱᔭᕇᓚᐅᕐᒥᔪᒍᑦ ᐃᓚᒋᐊᕆᒍᑎᑦᑎᓂᒃ Facebook-ᑯᑦ ᓄᐃᓲᑦᑎᓂᒃ ᑖᒃᑯᐊ ᐸᕐᓇᑕᐅᓯᒪᔪᑦ ᓄᓇᕕᐅᑉ 

ᓄᓇᖓᑕ ᓱᑯᑦᓯᖏᑦ ᑲᒪᒋᔭᐅᒋᐊᖃᖕᖏᑐᑦ ᓇᓂᑯᑦᓯᒦᒻᒪᖔᑕ, ᓀᓪᓕᑎᕐᓯᒪᔪᓪᓗ ᐃᓘᓐᓀᓂᒃ 
ᐃᓄᓕᒫᕐᑎᓯᒍᑎᕕᓃᑦ ᑲᑎᒪᓃᑦ ᑐᑭᓯᒋᐊᕐᑎᓯᓂᕐᒧᓗ ᑲᑎᒪᓂᐅᖃᑦᑕᓯᒪᔪᑦ ᑐᑭᓯᒋᐊᕐᑎᓯᓂᕐᒧᓗ 
ᑲᑎᖕᖓᓂᕕᓃᑦ ᓄᓇᕕᓕᒫᒥ. 

 
4.  ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐃᒻᒥᒎᕐᑐᓂᒃ ᓇᓕᐅᓂᕐᓂᒃ ᐱᓂᐊᕐᓂᓂᓪᓗ ᐊᑑᑎᓂᖏᑦ 
 
 ᑐᓴᕈᑎᓕᕆᓂᕐᒥ ᐱᓇᓱᑦᑏᑦ ᐱᓇᓱᖃᑎᖃᓚᐅᔪᒋᕗᑦ ᐃᓘᓐᓀᓄᑦ ᐊᑦᑕᓇᕐᑐᒦᒋᐊᖃᖕᖏᓂᕐᒥ ᐱᓇᓱᑦᑎᓂ, 

ᑖᒃᑯᐊ ᐃᑲᔪᕐᓯᒪᓂᐊᕐᑎᓗᒋᑦ ᐃᓚᐅᓂᐊᕐᑐᓂᒃ ᑖᓱᒪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᖓᔪᕐᖄᖓᑕ 
ᐸᕐᓇᓂᐊᕐᑕᖏᓐᓂᒃ ᑖᒃᑯᓇᓂ 25-ᖑᒍᑎᖓᓂ ᓇᓪᓕᐅᓂᕐᓯᐅᓂᐅᓂᐊᕐᑐᓂᒃ ᑖᒃᑯᐊ ᐅᓇᑕᕐᑐᓭᑦ ᑰᑦᔪᐊᒥ 
ᐱᓂᐊᕐᓂᕆᓂᐊᕐᑕᖏᓐᓂᒃ ᑲᓇᑕᒥ ᐅᓇᑕᕐᑐᓭᑦ. ᓇᓪᓕᐅᓂᕐᓯᐅᓂᐅᓂᐊᕐᑐᓗ ᐱᓂᐊᕐᓂᐅᓂᐊᕐᑐᑦ 
ᐃᓚᒋᔭᐅᑎᓪᓗᒍ ᑖᓐᓇ ᐊᑕᓂᐊᓘᑉ ᑭᒡᒐᑐᕐᑎᖓ ᐳᕐᑐᔪᐊᓗᒃ ᐱᐅᔪᒥᒃ ᐃᓂᓕᒃ ᒥᐊᔨ ᓭᒪᓐ, ᑲᕙᒪᒥ 
ᐳᕐᑐᔪᐊᓗᒻᒥᒃ ᐱᔨᑦᓯᑎ ᑲᓇᑕᒥ. ᑖᒃᑯᐊ ᑐᓴᕈᑎᓕᕆᓂᕐᒥ ᐱᓇᓱᑦᑏᑦ ᓄᐃᑦᓯᓚᐅᔪᒻᒥᔪᑦ 
ᐃᕐᖃᐅᒪᒍᑎᐅᔪᒥᒃ ᑕᑯᓐᓇᕋᑦᓴᒥᒃ ᓂᒪᑦᑐᓕᐊᕕᓂᕐᒥᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ Facebook-ᖓᓂ 
ᑖᓐᓇ ᓄᐃᑕᔪᖅ Hᐃᐊᓪᑕ ᓯᓅᐹ ᐅᖃᐅᑦᔪᐃᓱᓂ ᑖᒃᑯᓂᖓ ᐅᓇᑕᕐᑐᓴᓂᒃ ᑖᑦᓱᒥᖓᓗ ᐳᕐᑐᔪᒥᒃ 
ᐱᔨᑦᓯᑎᒥᒃ ᑲᓇᑕᐅᑉ ᑲᕙᒪᖓᓂᒃ. 

 ᑐᓴᕈᑎᓕᕆᓂᕐᒥ ᐱᓇᓱᑦᑏᑦ ᐃᓚᐅᑎᑦᓯᓚᐅᔪᒻᒥᔪᑦ Nicole D’Entremont-ᒥᒃ, ᑖᓐᓇ ᑐᓴᐅᒪᔮᕐᑎ-
ᓯᓂᕐᒥ ᐊᓪᓚᓯᒪᔪᕐᑎᒍᑦ ᓄᐃᑦᓯᓂᕐᒥᓗ ᓰᐲᓰᒃᑰᑐᓂ CTVᒃᑯᓗ ᓈᓚᐅᑎᒃᑯᑦ ᐊᒻᒪᓗ ᑕᑯᓐᓇᕋᑦᓴᑎᒍᑦ 
ᑖᓐᓇ ᐱᓇᓱᖃᑦᑕᓯᒪᔪᖅ, ᑰᑦᔪᐊᓕᐊᓚᐅᔪᒻᒥᒪᑦ ᑖᒃᑯᓂᖓ ᑐᓴᕋᑦᓴᓕᕆᓂᕐᒥ ᐅᓪᓗᓕᒫᖅ ᐃᓕᓐᓂᐊᑎ-
ᑦᓯᒋᐊᕐᑐᓯᒪᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐅᖃᕐᑎᖏᓐᓂᒃ ᔭᓄᐊᕆ ᐊᑐᕐᑐᑐᖃᐅᓕᕐᑎᓗᒍ. ᑖᓐᓇ 
ᐃᓕᓐᓂᐊᑎᑦᓯᒍᑕᐅᓚᐅᔪᖅ ᑕᓯᐅᕐᓯᓚᐅᔪᕗᖅ ᓯᕗᓕᕐᑎᑎᓐᓂᒃ ᑐᑭᓯᒪᒍᒥᓇᕐᑐᓂᒃ ᕿᓂᕐᓂᒥᒃ 
ᓇᕝᕚᓂᕐᒥᓗ ᑐᑭᓯᓇᑦᓯᐊᑐᒥᒃ ᐅᖄᓗᓂ ᐅᖃᐅᓯᖃᕈᓐᓇᓂᕐᒥᒃ ᑐᑭᓯᔭᐅᑎᑦᓯᓕᕈᑎᒃ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ ᐱᓇᓱᑦᑕᖏᓐᓂᒃ ᒪᑯᓇᓂ ᐅᖄᖃᑎᖃᓕᕈᑎᒃ ᑐᓴᕋᑦᓴᓂᐊᕐᑎᓂᒃ ᖃᓄᖅ ᐱᔪᑦᓴᐅᒪᖔᑕ 
ᐊᓯᖏᓐᓂᓗ ᐃᓘᓐᓀᓄᑦ ᑐᓴᐅᒪᔮᕐᑕᐅᔭᕆᐊᓕᓐᓂᒃ ᐱᓇᓱᓕᕈᑎᒃ. ᐃᓚᒋᐊᕐᑕᐅᓛᕐᒥᔪᑦ ᑖᒃᑯᐊ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ ᐅᖃᕐᑎᖏᑦᑕ ᐃᓕᓐᓂᐊᑎᑕᐅᓂᕆᒋᐊᓪᓚᓛᕐᑕᖓᓂᒃ ᑕᒃᑲᓂ ᐊᕐᕌᒍᒥ. 

 
 ᐊᒥᓲᖕᖏᑑᒐᓗᐊᑦ ᐱᓇᓱᑦᑏᑦ ᐱᓇᓱᑦᑎᐅᖃᑕᐅᔪᑦ ᑕᒃᑲᓂ ᑐᓴᕈᑎᓕᕆᓂᕐᒥ ᐱᔭᕇᓚᐅᔪᒻᒥᔪᑦ Red 

Cross ᐆᒻᒣᒐᓱᓐᓂᒧᑦ/ᐊᓂᕐᓭᓂᒐᓱᓐᓂᒧᑦ ᐃᓕᓐᓂᐊᑎᑕᐅᓂᕆᓲᖏᓐᓄᑦ ᐃᓚᐅᓚᐅᔪᑦ ᔭᓄᐊᕆᒥ. 
ᐱᓇᓱᑦᑏᑦ ᓯᑯᑦᓴᔭᕐᑖᓚᐅᔪᑦ ᐃᓕᓐᓂᐊᑕᒥᓂᒃ ᐱᔭᕇᕈᑎᒥᒃ, ᐃᓕᓐᓂᐊᓯᒪᓕᕐᓱᑎᓪᓗ ᐊᓂᕐᓭᓂᒐᓱᐊᕐ-
ᓂᒥᒃ ᐊᒻᒪᓗ ᐆᒻᒪᑎ ᓄᕐᙯᓇᕐᐸᑦ ᖁᑦᓴᓚᑦᑎᓗᒍ ᐃᖏᕐᕋᓯᑎᑦᓯᒋᐊᓪᓚᓂᕐᒥᒃ. 

 
 ᐱᒋᐊᕐᓯᒪᓕᕐᒥᔪᒍᑦ ᐋᕐᕿᓱᐃᕙᓪᓕᐊᓱᑕ ᑕᑯᓐᓇᓂᒃᑯᑦ ᐃᓕᑕᕐᓯᒍᓐᓇᓂᕐᒥᒃ ᖃᓄᐃᓘᕐᓗᒍ ᑕᒪᓐᓇ 

ᐱᔭᐅᒍᓐᓇᒪᖔᑦ ᓈᒻᒪᓈᑦᓯᐊᑐᒃᑯᑦ ᐊᑐᕐᑕᐅᒍᓐᓇᓛᕐᑎᓗᒍ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐃᓕᑕᕐᓇᐅᑎᖓᑕ ᓄᐃᑕᓲᒨᓕᖓᑎᓪᓗᒍ (ᐃᓚᖃᕐᓗᓂ ᖃᕆᑕᐅᔭᒃᑯᑦ ᖃᓄᐃᓪᓗᐊᓂᕆᒋᐊᓕᖓᓂᒃ 
ᓄᐃᑕᐅᒋᐊᓕᓐᓂᓗ ᑕᐅᑦᑐᓂᓪᓗ) ᑖᒃᑯᐊᓗ ᓄᐃᑕᐅᓲᑦ ᐊᓪᓚᓯᒪᔪᑦ ᑐᓴᐅᒪᔮᕐᑎᓯᓂᐅᓲᓪᓗ 
ᑖᒃᑯᓇᓃᖃᑦᑕᓛᕐᑎᓗᒋᑦ. ᑐᓴᐅᒪᔮᕐᑎᑕᐅᓂᒃᑯᑦ ᐃᓕᓐᓂᐊᑎᑕᐅᓃᑦ ᐱᓇᓱᕝᕕᐅᑉ ᐃᓗᐊᓂ ᐊᕕᑦᑐᓯᒪᔪᑦ 
ᐱᓇᓱᕝᕖᑦ ᐱᒋᐊᕐᑕᐅᓛᕐᑐᑦ ᓄᑖᑦ ᒪᓕᒐᐅᓛᕐᑐᑦ ᑖᒃᑯᐊᓗ ᐅᑭᐊᕐᖃᒥᐅᓕᕐᐸᑦ 2024-ᒥ 
ᑲᔪᓯᑎᑕᐅᓛᕐᓱᑎᒃ. 

 
 ᑌᑦᓱᒪᓂᑦᑕᐅᖅ, ᑖᓐᓇ ᑐᑭᒧᐊᑦᑎᓯᔨ ᑲᑎᖕᖓᖃᑕᐅᓚᐅᔪᒻᒥᔪᖅ: ᓄᓇᓕᓐᓂ ᓯᕗᓕᕐᑎᓄ ᒪᕐᑐᔨᐊᒥ 

ᓅᕕᒻᐱᕆᒥ; ᑲᑐᑦᔨᓱᑎᓪᓗᓄ ᓄᓇᓕᓕᒫᑦ ᑲᕙᒪᖓ-ᒪᑭᕝᕕᑯᓪᓗ ᐳᕐᑐᓂᕐᓴᖏᑦᑕ ᑲᑎᖕᖓᓂᕆᓚᐅᔭᖓᓂ 
ᑮᓇᐅᔦᓕᕿᓂᕐᒧᑦ ᐅᖓᓗᒻᒥᑦ ᓄᓇᓕᓐᓂ ᐱᓂᐊᕐᓂᐅᓲᓂ; ᑲᑎᕕᒃ ᓄᓇᓕᓕᒫᑦ ᑲᕙᒪᒃᑯᖏ ᑰᑦᔪᐊᒥ 
ᑲᑎᖕᖓᖃᑎᖃᓚᐅᔪᒻᒥᔪᑦ ᐅᑭᐅᕐᑕᑐᒥ ᑕᕐᕋᒥ ᐸᕐᓀᓂᕐᒧᑦ ᐊᐅᓚᑦᓯᔨᖏᓐᓂᒃ ᑖᒃᑯᐊ 
ᖃᓄᐃᓕᖓᒐᔭᕐᒪᖔᑦ ᐅᑭᐅᕐᑕᑐᒥ ᑕᕐᕋᒥ ᐸᕐᓀᓂᕐᒧᑦ ᑮᓇᐅᔭᖃᕐᑎᑕᐅᓂᕆᒐᔭᕐᑕᖓ ᐅᖄᒍᑕᐅᑎᓪᓗᒍ 
ᓇᓛᓅᑦᓯᐊᑕᐅᒐᐊᕐᓗᓂ ᓄᓇᕕᐅᑉ ᐃᓪᓗᖁᑎᖃᕆᐊᖃᕐᓂᑯᑦ ᐊᖏᔪᓂᒃ ᑭᖕᖒᒪᓇᕐᑐᓂᒃ 
ᑭᖕᖒᒪᑦᓯᓂᖓᓄᑦ.  

ᑐᓴᕈᑎᓕᕆᓂᕐᒥ ᐱᓇᓱᕝᕕᒥ ᐱᓇᓱᑦᑏᑦ 
 

 
  
ᐊᑎᖓ ᐱᓇᓱᒐᖓ ᖃᐅᔨᒋᐊᕐᕕᓴᖅ 
ᑎᓂᔅ ᐊᐸᑦ ᑐᑭᒧᐊᑦᑎᓯᔨ dabbott@krg.ca 

ext 2250 
ᕕᑦᑑᔨᐊ ᓯᒥᒐᖅ ᐊᑕᐅᑦᓯᑰᕐᑎᓯᔨ vsimigaq@krg.ca  

ext 2351 
ᔮᓐ ᐹᓯᓘ ᑐᓴᐅᒪᐅᑎᓕᕆᓂᕐᓂᒃ ᑲᒪᔨ jbarcelo@krg.ca  

ext 2400 
ᕉᓯᐆ ᕙᓕᐊᓐᓯᐊ ᑐᓴᐅᒪᐅᑎᓕᕆᓂᕐᓂᒃ ᑲᒪᔨ rvalencia@krg.ca  

ext 2383 
ᐃᓐᓄᓯᒪᖕᖏᑐᖅ ᑐᓴᐅᒪᐅᑎᓕᕆᓂᕐᓂᒃ ᑲᒪᔨ  
ᐸᐅᓗᓯ ᐸᐱᑲᑦᑐᖅ ᐃᓄᒃᑎᑑᓕᕐᑎᕆᔨᒻᒪᕆᒃ ppapigatuk@krg.ca  
ᕌᐳᑦ ᑯᕇᓖ ᖃᕆᑕᐅᔭᒃᑯᑦ ᑐᓴᕋᑦᓴᓕᕆᔨ rgreeley@krg.ca 

ext 2386 
ᐋᔅᓖ ᐅᓕᓂᑲᐅ-ᕓᐅᓪ  ᑕᑯᔭᐅᔪᑦᓭᑦ ᐊᑦᔨᖑᐊᖏᓐᓂᒃ 

ᓄᐃᑎᕆᔨ 
aovail@krg.ca 
ext. 2351 

ᐱᓛᓪ ᐋᓪ-ᒧᑦᑖᑎ ᓯᓚᕐᔪᐊᓕᒫᒥ ᖃᕆᑕᐅᔭᒃᑯᑦ 
ᓄᐃᑎᑕᐅᓚᖓᔪᓂᒃ ᑲᒪᔨ 

balmuhtadi@krg.ca  
ext 2284 

